
augure; car ils croyent que les ames des guerriers
qui méprifent leur rage, leur feront bien payer la
mort de leurs corps: Voyans, dis-je, cette conftance,
ils luy demandent pourquoy ils ne crioyent [sc. il ne
crioit] point: Ie fais, répond-il, ce que vous ne feriez
pas, {i on vous traitoit auec la mefme fureur que vous
me traittez: le fer & le feu que vous appliquez fur
mon corps, vous feroient crier bien haut, & pleurer
comme des enfans, & ie ne branfle pas. A ces pa-
roles ces tigres fe iettent fur cette victime a demy
bruflée; ils luy enleuent la peau de la tefte, & iettent
fur fon crane tout fanglant, du fable tout rouge &
tout bruflant de feu. Ils le precipitent en bas de
1’échaffaut, & le trainent a 1’entour des cabanes. En
cét equipage il paroiffoit comme vn monftre; il n’a-
uoit que du fang & du fable ardent pour des cheueux;
fes yeux, & toute fa face, eftoient couuerts de feux
& de fang: fon corps tout tailladé & tout rofty, fes
mains fans doigts; en vn mot, non erat vulner: locus.
Les playes fe couuroient les vnes les autres. Cét
objet qui euft donné de I'horreur aux hommes, [169]
donnoit de la ioye a ces Demons, qui pour dernier
acte de leur cruauté, fendent la poitrine a ceux qu’ils
veulent mettre A mort; leur arrachent le cceur & le
foye qu’ils font roftir; leur couppent les pieds & les
mains, les font cuire partie fous la cendre, partie
auec vne broche deuant le feu; bref ils les font roftir
& boiiillir, & puis les mangent auec vne delicieufe
rage, homo homini lupus; I'homme deuient vn loup
enuers vn homme, quand il fe laiffe gouuerner aux
Demons. Helas! feroit-il bien poffible, que le Pere
& les Frangois, dont ie vay bien toft parler, fuffent
traitez de la forte par ces Barbares qui les ont pris,
& emmenez depuis peu en leur pays!



